
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
শ্মশানের ফুল।


অপ্সরা অমরাবতী বিনিময়ে

হয়না তেমন আনন্দ হৃদয়ে;

দেখিলে সুন্দর আঁখি নাহি চায়

দু’নয়ন ধারা ধরণী ভিজায়।

শুনিলে সঙ্গীত সুস্বর লহরী

শোকমগ্ন হিয়া দিবা বিভাবরী।

পূরিয়াছি প্রাণে এ বিশ্ব সংসার

তবু যেন কিছু বাকি আছে তার।

দেখিয়াছি চাঁদ পূর্ণিমা গগনে

যেন কি জিনিষ নাহি তার সনে।

প্রশস্ত হিয়ায় মানব মণ্ডলী

পাইয়াছ স্থান তবু বনস্থলী।

এখনো নিসর্গ রূপের নিলয়

অতীতের যেন স্মৃতিচিহ্লময়

ঐ যৌবনের প্রমোদ উদ্যান

উথলিত যেথা হাসি অশ্রু গান।

ঐ দেখো ঐ শয়ন-আলয়

সুখের সমাধি শান্তির প্রলয়।

যেখানে সেকালে পলকে পলকে

উথলিত প্রেম ঝলকে ঝলকে

হায়! সে এখন প্রশস্ত শ্মশান

চিতা আগুণের দগ্ধ অবসান।

